ACORDO DE ORDENACIÓN DA XORNADA E LIBRANZA DE GARDAS DE PRESENCIA FÍSICA DO PERSOAL FACULTATIVO ESPECIALISTA NA ATENCIÓN CONTINUADA
ANTECEDENTES
A xornada do persoal facultativo das institucións sanitarias de atención especializada vén regulada no estatuto xurídico deste persoal aprobado polo Decreto 3160/1966 , de 23 de decembro. No seu artigo 27 recóllese a cuantificación desa xornada en termos semanais, que oscila entre 36 e 42 horas en función do carácter da institución pechada ou aberta, sen docencia ou con ela. No artigo 31 defínense as gardas de presencia física e localizada en termos de xornada complementaria á anterior.
Posteriormente, a través da Orde do 9 de decembro de 1977 do Ministerio de Sanidade e Seguridade Social, desenvólvese a anterior regulación das gardas de presencia física e localización, e establécese o procedemento de autorización da ordenación das devanditas quendas e as normas básicas de organización. Tamén se recolle a compensación das quendas de garda e localización en termos económicos unha vez superada a xornada laboral de 36 ou 42 horas , por módulos de 12 horas ou fracción. Na actualidade os módulos venen determinándose por 17 horas ( días laboráis en horario de 15 horas a 8 horas do día seguinte ) e de 24 horas nos domingos e festivos ( de 8 horas as 8 horas do día seguinte).
Pola circular n° 7/1984 de 25 de setembro do INSALUD regúlase a ordenación da libranza de sábados de persoal facultativo dos servicios sanitarios e o descanso traías gardas de presencia física. Nesta circular establécese con carácter de compensación pola realización de asistencia voluntaria fóra da xornada laboral a libranza de dous sábados cada tres. Por outra banda, autorízase ó persoal facultativo descansa-lo día seguinte da realización das gardas de presencia física coa única limitación que se derive da necesaria cobertura asistencial e docente dos servicios.
As normas anteriores venen regulando dende esa data a prestación da xornada laboral e das gardas de presencia física e servicios localizados ñas institucións sanitarias do SERGAS. A modernización da prestación asistencial e a necesaria actualización da regulación da xornada as directivas europeas impelen a análise da situación actual ñas institucións hospitalarias para aváha​las consecuencias prestacionais que se deriven de calquera cambio da ordenación anterior.

Compre  polo  tanto,   inicia-lo  trámite  de  negociación  coas  organizacións sindicáis con representación na mesa sectorial de persoal sanitario.
Proposta de Instruccións.
1.- Ámbito de aplicación
As presentes instruccións serán de aplicación ó persoal facultativo estatutario das Institucións Sanitarias de atención especializada do Servicio Galego de Saúde do que o seu réxime retributivo é o establecido no Real-Decreto Lei 3/87, do 11 de setembro, que teña asignada na organización do traballo a realización de gardas médicas de presencia física.
2.- Descanso semanal
A organización do traballo das institucións sanitarias de atención especializada do Servicio Galego de Saúde articularase de xeito que permita os profesionais comprendidos no ámbito de aplicación o descanso semanal de 36 horas.
3.- Libranzas
De xeito ordinario a realización dun módulo de garda na modalidade de presencia física, nos módulos ordinarios de 17 ou 24 horas,(dende as 15 horas ata as 8 horas do día seguinte en días laboráis, e dende as 8 horas ata as 8 horas do día seguinte en domingos e festivos), suporá a libranza da xornada ordinaria inmediata do día seguinte.
4.- Criterios de actuación .
Coa finalidade de acadar un desexable grao de homoxeneidade nos distintos centros de atención especializada do SERGAS, que garantice os profesionais o descanso semanal de 36 horas, e esta garantía se realice de xeito uniforme, a organización dos turnos someterase os seguintes criterios:
Primeiro: no suposto da realización de gardas de presencia física de módulos de 17 horas iniciada o sábado, o descanso semanal de 36 horas materializarase mediante a libranza da xornada ordinaria do luns inmediato seguinte.
Segundo: nos supostos singulares nos que o profesional que realizou o módulo de presencia física ó que se fa¡ referencia no punto primeiro, non puidera disfruta-la libranza da xornada do luns inmediatamente seguinte, por concorrer circunstancias que poidan afecta-la continuidade asistencial, esta poderase facer efectiva dentro dos dez días seguintes os de realización da garda a través das fórmulas organizativas que estableza a dirección do centro logo do debate eos profesionais e servicios afectados.
Terceiro: Naqueles casos concretos e excepcionais, que se poidan dar en determinados centros que pola reducida dimensión dos cadros de persoal das unidades afectadas, nos que non se pode garantir a libranza dentro dos dez días seguintes os da realización da garda, establecerase un procedemento que permita o disfrute acumulado en periodos posteriores, baixo o criterio preferente de sinalar o disfrute de libranzas pendentes nos tres meses posteriores os da realización da garda, e co límite de realiza-lo disfrute das libranzas dentro do ano natural.
